«Ұстаз-мәңгі нұрдың қызметшісі» тақырыбындағы ұстаздар мерекесіне арналған сценарий

Сахна сыртынан Ұстаз  туралы өлең оқылады
Данышпан да, дана да оқып сенен,
Атақ-даңқын асырды бар әлемнен.
“Ұстаз” деген аяулы, асыл жанды,
Жақсы көрем, арнаймын жақсы өлең!
Армысыздар, бармысыздар,   Қош келдіңіздер,  Құрметті де аяулы  ұстаздар!
Бүгін сіздердің төл мерекелеріңізбен шын жүректен құттықтаймыз!
Бүгін біздің мектепте «Ұстаз- мәңгі нұрдың қызметшісі» тақырыбындағы кешімізге жиналып отырмыз.Олай болса мен кешті бастамас бұрын мынындай өлең жолдарын оқып өтсем деймін.
Ұстаз деген – жарық күні ғаламның,
Ұстаз деген – анасы ол адамның.	
Бүкіл әлем мойындайды еңбегін,
Сен де одан адам болып жаралдың.
2-жүргізуші:Ұстазыңды түсінген сен тереңнен,
Бар әлемге еңбегімен еленген.
Сенің бағың өрге қарай өрлесе,
Ол да бірге қуанышқа кенелген.
  1- жүргізуші:.Бүгін бізде үлкен мереке. Бүгін ұстаздар қауымының төл мерекесі. Олай болса бүгінгі күн ұстаздарға арналмақ. Ұстаз -ұлағатты есім. Күн сәулесі өмірге қандай жарық берсе, ұстаз есімі де шәкірттерге күндей жарық береді.
Ақырын жүріп анық бас.
Еңбегің кетпес далаға
Ұстаздық еткен жалықпас,
Үйретуден балаға, — деп Абай атамыз айтқандай, шәкірттерінің өзінен озғанын калаған ұстаздар қауымы, мерекелеріңіз құтты болсын!
2- жүргізуші: Денсаулықтарыңыз  мықты болсын, шаңырақтарыңыз шаттыққа  толсын, біздей шәкірттеріңіз көп болсын!
БІРГЕ:  Мерекелеріңіз құтты болсын!
Хор: Орындайтын:Мектеп оқушылары
2-жүргізуші: Ұстаз-шәкірт алдында сыйлы адам. Ұстаз жайлы айтылар сыр да, жыр да көп. Ұстаз сенімін ақтау-адамгершіліктің белгісі. 
1-жүргізуші:  Шәкірттер санасына сәуле шашып, шырақ отын маздатқан ұстаздар қауымына ақ лебіз, жылы тілегін білдіру үшін ортамызға  мектебіміздің басшысы Ожаева Ардақ Сайлауқызын шақырамыз.

1-жүргізуші:Күллі өмірін жеткіншекке арнаған
              	Мұғалімді ардақтайды барша жан
              	Ол мектептен шықпаса да қыс- жазы,
              	Жемісі оның жердің жүзін шарлаған
               	Бала десе ойламайды өз қамын
               	Керсем дейді күнге де кол созғанын            
               	Шәкірттерін өзінен де озғанын.  
 2- жүргізуші:Ұстаздар! Қандай ғажап халықсыздар!
              	Шәкіртке шыңдай биік алыпсыздар.
              	Жан біткен жанарына нұр сыйлаған,
                  Күндей боп күлімдеген жарықсыздар.-деп мектебіміздің  бишілері «Аққу» би тобы.
1- жүргізуші: «Ұстаз» ұлағатты есім. Шәкірттерін білім нәрімен сусындатып, тәлім-тәрбие беру, жақсы қасиеттерді бойына дарытып, адамгершілік рухта бағыт-бағдар беруде ұстаздың еңбегі зор.
2-жүргізуші: Ұстаз-шәкірт алдында сыйлы адам. Ұстаз жайлы айтылар сыр да, жыр да көп. Ұстаз сенімін ақтау-адамгершіліктің белгісі. 
1- Жүргізуші: «Ұстаз» деген ардақты, киелі, үлкен құрметпен айтылатын сөз, ол әр адамның жастайынан сауатын ашатын, өнеге үйретіп, тәрбие беретін «Білім» атты кемеге отырғызып, болашаққа жол көрсететін, анаңдай әлпештеп, маңдайынан сипайтын адам.
  2-жүргізуші:Күллі өмірін жеткіншекке арнаған
                      Мұғалімді ардақтайды барша жан
              	Ол мектептен шықпаса да қыс- жазы,
              	Жемісі оның жердің жүзін шарлаған
               	Бала десе ойламайды өз қамын
               	Керсем дейді күнге де кол созғанын            
               	Шәкірттерін өзінен де озғанын.  
Ән. «Ұстазым» Орындайтын:Амантаева Нұрсәуле Ерлақызы
1- Жүргізуші:  Қадіріңді кезінде
         	Білмепті ғой ұланың.
         	Қазір әрбір сөзіңе,
         	Елеңдейді құлағым.
         	Бірдей етіп ұстадың.
         	Демей бізге бөтенсің.
         	Кейде акылын ұстаздың,
         	Сағынады екенсің.
          	Сол ұстазға жаны нұр,
          	Демек үлкен адаммын.
           	Есейсек де бәрі бір,
           	Баяғы шәкірт, балаңмын-деп қанша есейіп кетсек біз  сіздерді  ешқашан  ұмытпаймыз.
2-Жүргізуші: Ғылым иесі ғалым да, ел қорғаған батыр да, тілінен бал тамған ақын да, тегеуріні темір балқытқан жұмысшы да, егін салған диқан да, мал бағып терін төккен шопан да, көк күмбезінен әрі өткен ғарышкер де бәрі-бәрі ұстаздан білім, тәлім алған, сондықтан ұлағатты ұстаздар сіздерге бүкіл адам баласы құрметпен бас иеді.
1-жүргізуші:.Осымен бүгінгі ұстаздар күніне арналған мерекелік кешіміз өз мәресіне жетті. Келесі кездескенше қош 
Тұла бойың түнған сабыр кешірім
Айқара аштың бізге білім есігін
Өр тұлғаңды балап шыңға ұстазым
 Мен өзіңе тәнті болсам несі мін
Бала елдің болашағы болғанда 
Зор пайдаңды тигізесің қоғамға
Мамандығың кәсіпкердің абзалы
Адамдығың қымбат бізге одан да-деп ұстаздарымызға мың алғыс!


